Jawabin Babban Jami’i Young A Babban Taron Kungiyar
Kanana da Matsakaitan Harkokin Kasuwanci

e Mai Alfarma, Cif Olusegun Obasanjo, tsohon Shugaban Jumhuriyar
Tarayyar Nijeriya,

e Ministan Ma’aikatar Masana’antu, Harkokin Ciniki da Zuba Jari,
Okechukwu Enelamabh,

e (Cif Olabintan Famutimi, Shugaban Cibiyar Harkokin Cinikin Nijeriya da
Amirka, na Kasa,

e Sheriff Balogun — Shugaba kuma Jagoran Cibiyar Harkokin Kasuwancin
Nijeriya da Amirka, Reshen Kaduna, kuma gawurtaccen abokin huldar
ofishin jakadancinmu,

e Jami’an gwamnati da shugabannin harkokin kasuwanci

e Manema labaru,

e Sauran jama’ar Nijeriya, “bisa ga al’ada.”

Barkanku da safiya. Ina mai farin cikin samun wannan damar ta yi ma ku jawabi, a
yau. Kamar yadda ku ka sani, a makon jiya ne, Majalisar Dattijai, ta tabbatar wa da
sabon jakadanmu, Stuart Symington, nadin da aka yi ma sa, kuma mu na nan, kan
bakanmu, na ganin zuwansa. A halin yanzu, ina mai alfaharin samun damar rikon



zama shugaban harkokin jakadancin wannan gawurtacciya kuma gagarumar, ta
Afrika. Tare da ni kuma, a nan Birnin Abuja, akwai Babban Jami’in Harkokin
Jakadancin Ofishin Amirka, dake Lagos, da kuma ma’aikata, Ofishin Jakadancin
Amirka, fiye da 250, da kuma jama’ar Nijeriya kusan 800, da haziKai kuma fitattun
mutanen dake kai da komo, wajen ginawa da kuma bunKasa dangantakar dake
tsakanin Kasashenmu biyu — dangantakar da na ke tsammanin, ana iya cewa, ta
Kasashe biyun dake da ta fi muhimmanci, a duniya.

Kasar Amirka na wadata fiye da dolar Amirka, miliyan 500, kowane shekara,
domin tallafa wa Nijeriya, a harkokin kiwon lafiya da tsaro, kazalika da ma Kara
Kaimin mayar da hankali kan al’amurran da suka shafi daidaituwa da bunKasar
tattalin arziki. Mun lura cewa, wannan bukatun na mu, a harkokin kiwon lafiya da
tsaro, sun danganta ne, kan duk wata wadatuwa ta tattalin arziki.

A Babban Taron Harkokin Kasuwancin Amirka a Afrika, makonni biyu, da suka
wuce, a Birnin New York, Shugaba Obama ya ce: “Dukan abubuwan da na ke yi,
daga Kasar Senegal, har ya zuwa Afrika ta Kudu, jama’ar Afrika sun fi dagewa kan
gudanar da harkokin ciniki, maimakon tallafin da ake ba su. Sun fi son hadin
gwiwa, amma, ba iyayen giji ba. Suna son gudanar da harkokin ciniki, da kuma ci
gabansu. . . kuma Kasar Amirka, a shirye ta ke, da ta gudanar da wannan hadin
gwiwar, na tsawon lokaci.”

Kamar yadda tsohon jakadanmu, Ambassador James Entwistle, kan ambata, irin
dangantakar dake tsakanin Kasashen biyu, hakika, wani hadin gwiwa ne, da Kasar
Amirka ba ta yi wa Afrika komai, sai tare da hadin kan Nijeriya.

A KarKashin Shugaba Obama, Kasara Amirka, ta ci gaba da daukar muhimman
matakan kyautata hadin gwiwa da abokan ciniki, a Afrika. Kaddamar da Harkokin
Ciniki da Samar da Wutar Lantarki, a Afrika, da gudanar da Harkokin Gangamin
Kasuwancin Afrika, kazalika da bayar da himmar Bankin Harkokin Saye da
Sayarwar Kasar Amirka. Akwai kuma bullo da sababbin harkokin Hukumar
Bunkasa Ci Gaba da Harkokin Cinikin Amirka, kazalika da na Hukumar Gudanar
da Harkokin Zuba Jarurruka a Kasashen Waje, da ma na Hukumar Kalubalantar
Yanayin Karni. A bara, Majalisar Dattijai ta sabunta Dokar Shirin Ci Gaba da
Bayar da Dama a Afrika, na tsawo shekaru. Akwai kuma tsare-tsare kan Shirin
Manyan Tarurruka da Shugabancin Matasan Afrika — wadanda ke haifar da
gagarumar haduwar matasan Nijeriya, wanda a cewar Shugaba Obama, “ke baiwa
wa.... haziKai, da gogaggun matasan Afrika, kayayyakin aiki da Kungiyoyin da za
su kasance ‘yan kasuwa, kuma shugabanni, a nan gaba.”



A Babban Taron Harkokin Kasuwancin Afrika na Amirka, Shugaba Obama ya
bayyana cewa “Jarurrukan Amirka, a Afrika, sun kai kashi 70, cikin 100. Yawan
kayayyakin da Amirka ke sayar wa Afrika kuma, sai Karuwa suke yi. Manyan
kamfanoni, irin su FedEx, da Kellogg’s, da Google — na ta bunKasa kasancewarsu,
a nahiyar. Za ku iya kuma yaba wa Kamfanin Uber, dake Lagos. A cikin shekaru
biyu, kamfanonin Amirka da Afrika, sun kammala duk wata hada-hadar da za su
yi, ta kusan dolar Amirka miliyan dubu 15, wadda ke taimaka wa ci gaban Afrika,
ta kowane fanni, tun daga Kera kayayyakin kiwon lafiya, ya zuwa ga na sabunta
samar da wutar lantarki.”

Amma, Shugaba Obama ya nuna cewa, har yanzu, akwai bukatar Kara himma.
Kuma abinda ke damunmu, duka, a yau, shi ne, irin yadda za mu yi aiki da juna —
watau Kungiyoyin harkokin kasuwancin Amirka, da na Nijeriya, da ma
gwamnatocinmu — wajen magance duk wata matsalar dake damunmu, a Kanana da
matsakaitan harkokin kasuwancin dake bayar da ayyuka da ci gaban harkokin
tattalin arzikin wannan Kasa.

Mun ga irin take-taken tattalin arzikin Kasar Nijeriya, a kwanan nan: na rashin ci
gaban gudanar ayyukan Kasa, (GDP), da dakushewar haKar danyen mai, da kuma
raguwar ajiyar kudaden Kasar waje, da ma daidaituwar harkokin ciniki, da karayar
kudin Naira, da tashin farashin rayuwa, da Kazamin rashin aikin yi. A 2014,
lokacin da gangar danyen mai ke dolar 100, ana iya sayen dolar Amirka a kan
Naira 155. A yau, wannan dolar dai, sai ta kai kusan Naira 315, a ma banki ke nan.
Ko kuma, idan ka na cikin wadanda ke canjin kudaden, a kasuwar bayan-fage, do
dola sai ta kai fiye da Naira 450. Ga harkokin kasuwancin da suka bage ga sayo
kayayyakin da duk wata hidima, wannan ba Karamar asara ba ce. Al’amarin ma, ya
fi Kamari ga kasuwancin dake da bukatar sai ya aro kudade, kafin ya ci gaba,
domin ruwan biyan bashi, kadai, ya zarce kashi 20, cikin 100.

Zan bukaci yin bayanai game da wadansu al’amurra uku:

Na farko, wannan wani lokaci ne, na samun damar galabar tattalin arziki. Kamar
yadda Shugaba Buhari ya bayyana, a jawabinsa, makonni biyu da suka wuce, a
Babban Taron Harkokin Kasuwancin Amirka, a Afrika: “Babu shakka, wannan
lokaci ne, da tattalin arzikin Nijeriya ke fuskantar Kalubale. Amma, bari in yi
amfani da wannan damar, domin fitowa, Karara, in tabbatar da dagewarmu, kan
cewa, babu wani tashin hankalin da ba ya haifar da wata dama. Ta 6angarenmu,
muna kallon wannan Kalubalar, ga tattalin arzikin Nijeriya — musamman kan
faduwar farashin danyen mai — wata dama ce, ta daidaita hanyoyin da suka
kamaci, a bi, wajen samun wadata, da dorewar ci gaban tattalin arziki, da kuma
wartsakewa.”



Na biyu, ya kamata, wannan sabon tattalin arzikin ya rungumi duk wata rawar da
za ta habaka harkokin cinikin duniya da zuba jarurruka, maimakon KoKarin ci gaba
da kare duk wani al’amarin dake kawo koma-bayan harkokin masana’antun
Nijeriya.

Barin kasuwanni su rika Kayyade al’amurra, irin su canjin kudade, da makamashi,
da harkar noma, maimakon yin amfani da dan abinda ke hannun gwamnati, domin
daidaita kasuwanci, dole, ya kasance wani tafarki na sabuwar shimfidar tattalin
arzikin Nijeriya.

Na uku, Kanana da matsaikatan harkokin ciniki ne, kadai, za su iya kai sababbin
harkokin tattalin arzikin Nijeriya zuwa gaci. Kamar yadda muke yi, a Amirka,
Kanana da matsakaitan harkokin ciniki, (SME), a Nijeriya, sune madafan samar da
ayyuka, da KirKire-KirKire, da bunKasar tattalin arziki. Ina taya Cibiyar Harkokin
Kasuwancin Nijeriya da Amirka, Reshen Kaduna, bisa ga mayar da hankali kan
bukatun samun damar Kanana da matsakaitan harkokin ciniki, (SME), a Nijeriya.
Akwai wadansu abubuwan da na ke son ambata, dangane da Karfafa magance
raunin tattalin arzikin Nijeriya, fiye da inganta yanayin harkokin Kanana da
matsakaitan harkokin cinikin, na Nijeriya.

Ina son in jaddada wani al’amari game da samar da ayyukan yi. Daya daga cikin
dalilan da muke mayar da hankali ga duk wani al’amarin da ya jibinci raunin
tattalin arzikin Nijeriya, shine rashin aikin yi, ga misalin matasa kusan miliyan
biyar, dake zaman kashe-wando, a kowace shekara. A halin yanzu, rashin yawan
matasan da ba su da aikin yi, ya kai kashi 24, cikin 100. Manyan hukumomi, na iya
daukar wani bangare na wadannan matasan dake bukatar aiki. Haka, harkar
Kanana da matsakaitan harkokin ciniki, (SME), sun fi komai bayar da damar da a
za a KirKiro ayyukan yi, ga wadannan matasan. Duk wata harkar al’amarin na
SME, dake da gindin zama, na da muhimmanci, ga biyan bukatun harkokin kiwon
lafiya da tsaro.

Kasar Amirka, ta jima, tana hulda da Nijeriya. Babu kuma wata Kasar dake zuba
jari, a Nijeriya, fiye da Kasar Amirka.

Shirin Hukumar USAID, na Fadada Harkokin Ciniki da Safarar Nijeriya, wani aiki
ne, na taimakawa, ga Karin Karfi da kuma alfanun hanyoyi masu muhimmanci, irin
hanyar Lakaji, da ta taso daga Lagos, a kudu, ya zuwa garin Jibiya, dake bakin kan
iyaka da Kasar Nijar, a arewa. Hukumar BunKasa Harkokin Cinikin Kasar Amirka,
ta gayyato jami’an gwamnati da ‘yan kasuwa, zuwa Amirka, domin maido da duk



wani Kuduri kan harkokin ciniki, da nufin gina wata dangantar harkokin cinikin, da
kuma inganta zuba jarurruka.

Nan gaba, a wannan taron, za ku ji, kai-tsaye, daga wakilin Hukumar ta USTDA,
game da wadansu tsare-tsaren, na Nijeriya. Hukumomin OPIC da ta ExIm, duka
sun zabura, da inganta harkokin bayar da basussuka, a nan. Kuma Harkokinmu, na
Kasuwanci da Kasashen Waje, kan kira taron wakilan harkokin ciniki da
kasuwanci, daga Nijeriya, zuwa Amirka, kuma, a gaskiya, sababbin Mashawarta
Kan Harkokin Kasuwanci, na Amirka, suna bayar da himma a wannan taron. Ya
kamata kuma, in Kara da cewa, Cibiyar Harkokin Kasuwancin Nijeriya da Amirka,
na da gagarumar rawar da za ta taka, wajen hada kan wakilan arewacin Nijeriya,
dangane da baje kolin harkokin ciniki da masana’antu, da ma yaba wa irin KoKarin
da suke yi, na ingantawa da kuma zurfafa harkokin kasuwanci tsakanin Nijeriya da
Amirka. Sheriff, muna taya ka, da Kungiyarka, murna.

Dangantakar dake tsakanin Amirka da Nijeriya, tana da muhimmanci gare mu, ita
ce kuma babbar hanyar fadadawa da zurfafa burinmu, na ci gaba da samun galaba.
Ina fatan gabatar da gudunmawata, nan da shekaru uku, masu zuwa.

Shugaban Kasa, minista Enelamah, wakilan Cibiyar Harkokin Kasuwanci, sauran
baki, ina godiya da wannan damar da aka ba ni, da yi ma ku jawabi, bisa ga irin
ayyukan da kuke y1, a madadin duk wata dangantaka ta Nijeriya da Amirka.



